
ᒪᐃ 15, 2007 
 
ᐲᑕ ᕿᓚᕝᕙᕐᒧᑦ, ᒪᓕᒐᓕᐅᖅᑎ 
ᐅᖃᖅᑎ, 
ᓄᓇᕗᑦ ᒪᓕᒐᓕᐅᕐᕕᐊᓄᑦ, 
ᐃᖃᓗᐃᑦ, ᓄᓇᕗᑦ 
 
ᐅᖃᖅᑏ: 
 
ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 57 ᒪᓕᒃᖢᒍ, ᖁᕕᐊᓱᒃᑐᖓ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᓐᓂᒃ ᓄᓇᕗᑦ ᒪᓕᒐᓕᐅᕐᕕᐊᓄᑦ ᑐᓂᓯᔪᓐᓇᕋᒪ, ᐅᓂᒃᑲᐅᓯᖃᖅᑐᑦ ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᓐᓂ ᐊᐃᕐᕆᓕ 1, 2006-ᒥᑦ ᒫᔾᔨ 31, 2007-ᒧᑦ ᑎᑭᖢᒍ. 
 
ᑎᑎᕋᖅᑐᖅ, 
 
 
 
 
 
ᕌᐳᑦ ᔅᑖᓐᐱᐅᕆ 
 
 
 
 

 
E-mail: rstanbury@assembly.nu.ca

607 Edgewater Cr., Burlington, ON  L7T 3L8 
ᐊᑭᖃᓐᖏᑦᑐᖅ ᐅᖄᓚᐅᑦ ᓄᓇᕗᒻᒥ:  1-888-398-2785 

ᓱᒃᑲᔪᒃᑰᕈᑖ/ᐅᖄᓚᐅᑖ: 1-905-637-6576 
www.integritycom.nu.ca 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2006-2007 
ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇ 
 
 
ᑭᖑᒻᒧᑦ ᑕᐅᑐᖕᓂᖅ, ᓯᕗᒧᑦ ᑕᐅᑐᖕᓂᖅ 
 
ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᖅ, ᑕᐃᒪᓐᖓᓂᑦ ᐊᓂᒍᖅᑎᑕᐅᓚᐅᖅᓯᒪᑎᓪᓗᒍ 
ᑕᒪᑐᒪᓂ ᐊᕐᕌᒍᒥ ᐊᑐᖅᑕᑦᑎᓐᓂ, 8-ᒋᓕᖅᑕᖓᓐᓂ ᐅᓂᒃᑳᓕᐅᓕᖅᑐᖓ ᒪᓕᒐᓕᐅᕐᕕᖕᒧᑦ.  ᐱᖁᔭᕐᔪᐊᖅ 
ᑕᓪᓕᒪᓂᒃ ᐊᕐᕌᒍᖃᓕᓚᐅᖅᑐᖅ ᔪᓚᐃ 1, 2006-ᒥ, ᑕᐃᒪᐃᓐᓂᖓᓄᓪᓗ ᓇᓪᓕᐅᑎᓚᐅᖅᖢᓂ 
ᖃᐅᔨᓴᖅᑕᐅᒃᑲᓐᓂᕐᕕᒃᓴᖓ: 
  

      ᐱᖁᔭᕐᔪᐊᖅ ᕿᒥᕐᕈᓇᒃᑕᐅᓂᖓ 
58.    (1) ᑕᓪᓕᒪᑦ ᐊᕐᕌᒍᑦ ᑐᖔᓂ, ᐱᒋᐊᕐᕕᒋᓪᓗᒍ ᑖᓐᓇ ᐊᒡᒍᖅᑐᖅᓯᒪᓂᖓ 
ᐊᑐᓕᖅᑎᑕᐅᓚᐅᖅᑎᓪᓗᒍ, ᐊᒻᒪᓗ ᑭᖑᓂᐊᓂ ᐊᕐᕌᒍᑦ ᑕᓪᓕᒪᑦ ᐊᓂᒍᕌᖓᑕ, ᒪᓕᒐᓕᐅᕐᕕᒃ 
ᐱᖁᔭᕐᔪᐊᕐᒥᒃ ᑖᔅᓱᒥᖓ ᕿᒥᕐᕈᓇᓯᒋᐊᖃᑦᑕᕐᓂᐊᖅᐳᑦ. 

 
ᐋᖅᑭᒋᐊᖅᑕᐅᓂᖏᑦ 
     (2) ᕿᒥᕐᕈᓇᖕᓂᖅ ᐱᒋᐊᖅᑎᑕᐅᓚᐅᕐᓂᖓᓂ ᐊᕐᕌᒍ ᐊᑕᐅᓯᐅᑉ ᑐᖔᓂ, ᐊᑐᕐᓗᒍ 
ᐃᓚᕈᓯᐊ (1), ᒪᓕᒐᓕᐅᕐᕕᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᖅ ᖃᓄᐃᑦᑐᑐᐃᓐᓇᕐᓂᒃ 
ᐋᖅᑭᒋᐊᕈᑎᓂᒃ ᓴᖅᑭᑦᑐᕕᓂᕐᓂᒃ ᕿᒥᕐᕈᓇᖕᓂᒃᑯᑦ. 

 
ᑖᓐᓇ ᐱᖁᔭᕐᔪᐊᖅ ᐊᑐᓯᒋᐊᓚᐅᖅᓯᒪᔪᖅ ᔪᓚᐃ 1, 2001-ᒥ, ᓯᕗᓪᓕᖅᐹᑦᑎᐊᕐᒥᒃ ᑕᓪᓕᒪᑦ ᐊᕐᕌᒍᑦ 
ᐊᓂᒍᕌᖓᑕ ᕿᒥᕐᕈᓇᒃᑕᐅᕝᕕᖓ ᓇᓪᓕᐅᑎᓚᐅᖅᑐᖅ, ᑕᐃᒪᐃᑦᑕᕆᐊᖃᓯᒋᐊᓚᐅᖅᖢᓂᓗ ᐊᕐᕌᓂ ᐊᒻᒪᓗ 
ᒫᓐᓇᕈᓗᒃ ᐱᔭᕇᕐᕕᒃᓴᖃᓕᖅᖢᓂ.  ᒪᓕᒐᓕᐅᕐᕕᒃ ᕿᒥᕐᕈᓇᖕᓂᐊᕐᓂᖓᓂ ᐃᑲᔪᕈᒪᓪᓗᒋᑦ, ᐅᑯᐊ ᐅᓂᒃᑳᑦ 
ᐊᕐᕌᒍᑕᒫᖅᓯᐅᒻᒥᓂᒃ ᐅᖓᑖᓄᑦ ᐅᓂᒃᑳᓕᐅᖅᓯᒪᔪᑦ ᖃᐅᔨᓂᐊᕋᑦᑕ ᖃᓄᐃᑦᑐᓂᒃ ᐊᑐᖃᑦᑕᓚᐅᕐᒪᖔᑦᑕ 
ᐱᖁᔭᕐᔪᐊᖅ ᐊᑐᖅᖢᒍ ᐊᒻᒪᓗ ᖃᐅᔨᓴᖅᑕᐅᑦᑎᐊᒃᑲᓐᓂᖃᑦᑕᕈᓐᓇᕐᓂᐊᕐᒪᑦ ᓯᕗᓂᒃᓴᑦᑎᓐᓂ. 
 
ᐱᖁᔭᕐᔪᐊᖅ ᓇᐃᓈᕐᓗᒍ ᖃᓄᐃᓚᐅᕐᓂᖓ ᐅᓂᒃᑲᐅᓯᓂᖅ 
 
ᓯᕗᓪᓕᖅᐹᑦ ᒪᓕᒐᓕᐅᖅᑏᑦ ᓯᕗᓪᓕᐅᔾᔨᓯᒪᒻᒪᕆᓚᐅᖅᑐᑦ ᑐᓐᖓᕕᖃᑦᑎᐊᖁᔭᐅᓪᓗᓂ ᓄᓇᕗᑦ.  
ᓯᕗᓪᓕᖅᐹᖑᖃᑕᐅᓚᐅᖅᑐᖅ ᐱᓕᕆᐊᕆᔭᐅᕐᖓᓚᐅᖅᑐᑦ ᐋᖅᑭᒃᓱᐃᓪᓗᑎᒃ ᒪᓕᒐᓂᒃ ᐊᒻᒪᓗ 
ᓵᑕᒃᓴᐅᔪᓐᓇᕐᓂᖏᓐᓂᒃ ᒪᓕᒐᓕᐅᖅᑏᑦ, ᐸᐸᑦᑎᔨᐅᖕᒪᑕ ᑭᒡᒐᖅᑐᐃᔨᐅᖕᒪᑕᓗ ᑕᖅᑲᒃᑯᐊ ᐱᖁᑎᖏᓐᓂᒃ. 

 
ᓄᓇᑦᓯᐊᕐᒥ ᐊᕗᑎᓚᐅᓐᖏᑎᓪᓗᒋᑦ ᓱᓕ ᐊᒃᓱᐊᓗᒃ ᐊᑯᓂᐅᖃᑦᑕᓚᐅᖅᓯᒪᔪᑦ ᐊᒻᒪᓗ ᐊᑭᑐᓚᐅᖅᓯᒪᓪᓗᑎᒃ 
ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᐱᖁᔭᕐᔪᐊᖓᑦ ᐊᑐᖅᑕᐅᑎᓪᓗᒍ (ᓄᓇᕗᒻᒥᐅᑦ ᐊᔾᔨᖏᓐᓂᒃ 
ᐊᑐᕆᐊᕐᖓᓚᐅᖅᓯᒪᔪᑦ) ᐊᒻᒪᓗ ᑭᖑᕐᖓᒍᑦ ᑕᑭᔫᑎᓂᒃ ᐊᑐᓕᖁᔭᓕᐅᓕᓚᐅᖅᓯᒪᔪᑦ ᕿᒥᕐᕈᔩᑦ 
ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑦ ᐱᖁᔭᕐᔪᐊᖅ. 
 
ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᒋᔭᐅᓪᓗᖓ ᐃᓕᔅᓯᓐᓄᑦ, ᐊᐱᕆᔭᐅᓚᐅᖅᓯᒪᔪᖓ 
ᕿᒥᕐᕈᓇᖁᔭᐅᓪᓗᖓ ᓄᓇᑦᓯᐊᕐᒥᐅᑦ ᕿᒥᕐᕈᔨᖏᑦᑕ ᐅᓂᒃᑳᖏᓐᓂᒃ, ᕿᒥᕐᕈᓇᒡᓗᖓᓗ ᐊᔾᔨᐸᓗᖏᓐᓂᒃ 
ᐱᖁᔭᕐᔪᐊᓂᒃ ᑲᓇᑕᒥ ᒐᕙᒪᖃᕐᕖᑦ ᐊᑐᖃᑦᑕᖅᑕᖏᓐᓂᒃ, ᐊᒻᒪᓗ ᐊᑐᓕᖁᔭᓕᐅᖅᖢᖓ ᓄᑖᕐᒥᒃ 
ᐱᖁᔭᕐᔪᐊᓕᐅᖁᔨᓪᓗᖓ ᓄᓇᕗᑖᓵᕐᒧᑦ ᐊᑐᖅᑕᐅᓂᐊᖅᑐᓂᒃ.  ᑖᓐᓇ ᐱᖁᔭᕐᔪᐊᖅ 
ᐃᓗᓕᖃᐅᕐᓂᐊᓚᐅᖅᑐᖅ ᐅᓪᓗᒥ ᑲᓇᑕᒥᐅᓄᑦ ᐊᑐᖅᑕᐅᓕᖅᑐᓂᒃ ᐊᒻᒪᓗ ᓄᓇᕗᒻᒥᐅᑦ 



ᐱᖅᑯᓯᑐᖃᖏᑦᑎᒍᑦ ᐅᒃᐱᕆᔭᖏᓐᓂᒃ.  ᑖᓐᓇ ᐋᖅᑭᒃᑕᐅᔪᖅ ᐱᔭᕆᐊᑭᑦᑑᔭᕆᐊᖃᓚᐅᖅᑐᖅ, 
ᓯᑎᔫᓐᖏᓪᓗᓂ ᐊᒻᒪᓗ ᑮᓇᐅᔭᖅᑐᓗᐊᓐᖏᓪᓗᓂ ᐊᐅᓚᑕᐅᑎᓪᓗᒍ. 
 
ᐅᓂᒃᑳᓕᐊᒃᑲ, ᐃᓗᐃᑦᑑᑦᑎᐊᕐᓂᕐᒥᒃ ᐱᖅᑯᓯᖃᕐᓂᖅ, ᑐᓐᖓᕕᖃᖅᑐᑦ ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᕐᒥᒃ ("ᐱᖁᔭᕐᔪᐊᖅ") ᐊᑐᓕᖅᑎᑕᐅᓚᐅᖅᓯᒪᔪᖅ ᔪᓚᐃ 1, 
2001-ᒥ.  ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᑖᒃᑯᑎᒎᓈᖅᑐᑐᐊᖑᒐᓗᐊᖅᑎᓪᓗᒋᑦ (ᐃᓚᒋᔭᐅᓪᓗᑎᒃ 
ᒥᓂᔅᑕᐃᑦ), ᐱᖁᔭᕐᔪᐊᖅ ᐋᖅᑭᒃᓯᒪᕗᖅ ᓱᓕᓂᕐᒥᒃ, ᒪᑐᐃᖓᑦᑎᐊᕐᓂᕐᒥᒃ ᐊᒻᒪᓗ ᓵᑕᒃᓴᐅᓂᕐᒥᒃ 
ᑐᓐᖓᕕᖃᖅᖢᓂ, ᐊᐅᓚᑦᑎᔾᔪᑕᐅᓪᓗᓂ ᐊᒻᒪᓗ ᐊᐅᓚᑕᐅᓪᓗᓂ ᓄᓇᕗᒻᒥ.  

 
ᑕᐃᒪᓐᖓᓂᑦ ᐱᖁᔭᕐᔪᐊᖅ ᐊᑐᓯᒋᐊᓚᐅᖅᓯᒪᖕᒪᑦ, ᐊᓯᔾᔨᒐᓚᒃᓯᒪᑐᐃᓐᓇᖅᑐᖅ - ᒥᑭᔫᑏᑦ 
ᐋᖅᑭᒋᐊᖅᑕᐅᒐᓛᒃᓯᒪᔪᑦ ᐃᓚᓕᐅᔾᔭᐅᓯᒪᓂᐊᕐᒪᑕ ᐊᑐᕆᐊᓖᑦ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ 
ᑲᒥᓴᓇᒧᑦ ᑐᓐᓂᖅᑯᑕᐅᑐᐃᓐᓇᕆᐊᓖᑦ ᐊᓯᖏᑦ ᐱᖁᔭᕐᔪᐊᑦ ᒪᓕᒡᓗᒋᑦ (ᐆᒃᑑᑎᒋᓪᓗᒍ ᓄᓇᕗᒻᒥ 
ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ).  ᐊᓯᔾᔨᖅᓯᓯᒪᔪᖅᑕᖃᓗᐊᓐᖏᑦᑐᖅ ᑲᓇᑕᒥ ᐱᖁᔭᕐᔪᐊᓂᑦ 
ᐊᐅᓚᑦᑎᔾᔪᑕᐅᔪᓂᒃ ᒪᓕᒐᓕᐅᖅᑎᓂᒃ.  ᓄᑖᓂᒃ ᒪᓕᒐᓂᒃ ᐊᒻᒪᓗ ᑎᑎᕋᕐᕕᖕᓂ ᐋᑐᕚᒥ 
ᐱᕙᓪᓕᐊᔪᒃᑰᕈᑕᐅᖃᑦᑕᓚᐅᖅᑐᑦ ᑕᒪᔾᔭᐅᒐᓗᐊᖅᑎᓪᓗᒋᑦ, "ᓵᑕᒃᓴᐅᓂᖅ" ᐊᑐᖅᖢᒍ ᑲᓇᑕᐅᑉ 
ᒐᕙᒪᒃᑯᖏᑦᑕ ᒪᓕᒐᓕᕆᔨᖏᑦᑕ ᑲᑎᒪᔨᑦᑎᐊᕙᐅᔭᕆᐊᖃᕐᓂᖏᓐᓄᑦ ᑐᕌᖓᔪᑦ ᓱᕐᕋᒃᓯᒪᓐᖏᑦᑐᑦ.  
ᑖᓐᓇᐅᑎᓪᓗᒍ, ᑕᖅᑲᒃᑯᐊ ᒐᕙᒪᒃᑯᑦ ᒪᑭᒪᑦᑎᐊᕆᐊᖃᕐᓂᕐᒥᒃ ᐊᒃᓱᕉᑎᖃᖅᐸᓪᓕᐊᑐᐃᓐᓇᓕᖅᑐᑦ ᐊᒻᒪᓗ 
ᐃᓚᓕᐅᔾᔭᐅᖁᔭᐅᓪᓗᑎᒃ ᑎᑎᕋᕐᕕᖕᒧᑦ ᓂᕈᐊᖅᑕᖃᑦᑕᖅᑐᑦ, ᐃᓄᖕᓄᓪᓗ ᐊᑭᓕᖅᑕᐅᖃᑦᑕᕐᓂᖏᑦ 
ᐃᓱᒪᒋᔭᖏᑦ ᐊᓯᔾᔨᖁᓗᐊᕐᒧᑦ, ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᓱᓕᓐᖏᑦᑑᓂᕋᖅᑕᐅᖃᑦᑕᕐᓂᖏᑦᑕ 
ᖃᐅᔨᔭᐅᖃᑦᑕᓕᕐᓂᖏᑦ. 
 
ᑕᓪᓕᒪᑦ ᐊᕐᕌᒍᑦ ᓈᔭᕌᖓᑕ ᖃᐅᔨᓴᐃᖃᑦᑕᕐᓂᐊᕐᓂᖅ 
 
ᐱᖁᔭᕐᔪᐊᑉ ᐃᓗᓕᖏᓐᓃᑦᑐᖃᖅᑐᖅ ᐱᖁᔭᕐᔪᐊᖅ ᕿᒥᕐᕈᓇᒃᑕᐅᖃᑦᑕᖁᔭᐅᓪᓗᓂ ᑕᓪᓕᒪᑦ ᐊᕐᕌᒍᑦ 
ᓈᔭᕌᖓᑕ ᐊᑑᑎᖃᑦᑎᐊᖏᓐᓇᕈᓐᓇᕐᓂᐊᕐᒪᑦ.  ᑕᐃᒪᐃᓕᐅᖃᑦᑕᖅᑎᓪᓗᒋᑦ ᒪᓕᒐᓕᐅᖅᑏᑦ 
ᐊᖏᖅᓯᒪᑦᑎᐊᒃᑲᓐᓂᖃᑦᑕᕐᓂᐊᖅᑐᑦ ᐃᒻᒥᓂᒃ ᐋᖅᑭᒃᓯᒪᑦᑎᐊᕐᓗᑎᒃ.  ᖃᐅᔨᓴᐃᓂᖅ ᐊᑐᖅᑎᓪᓗᒍ, 
ᒪᓕᒐᓕᐅᖅᑏᑦ ᐃᓱᒪᓕᐅᕈᓐᓇᕐᓂᖓᑦ ᐋᖅᑭᑦᑎᐊᖅᓯᒪᖃᑦᑕᕆᐊᓕᒃ.  ᑭᓯᐊᓂᓕ, ᐱᖁᔭᕐᔪᐊᖅ 
ᑲᒪᒌᓐᓇᖃᑦᑕᖅᓯᒪᓪᓗᒍ ᐊᑐᖃᑦᑕᖅᓯᒪᓪᓗᒍᓗ ᓯᕗᓪᓕᕐᓂ ᑕᓪᓕᒪᓂ ᐊᕐᕌᒍᓂ, ᐱᔾᔪᑖ 
ᐊᑐᖅᑕᐅᑦᑎᐊᖃᑦᑕᖅᓯᒪᔪᖅ ᐊᒻᒪᓗ ᒫᓐᓇᒧᑦ ᑎᑭᖢᓂ ᓱᕐᕋᒃᓯᒪᓐᖏᒃᑲᓗᐊᕋᒥ ᐊᑑᑎᖃᑦᑎᐊᖏᓐᓇᖅᑐᖅ.  
ᓱᖏᐅᑎᔭᐅᓯᒪᔪᖅ.  ᒪᓕᒐᓕᐅᖅᑏᑦ ᐃᓗᓕᖏᓐᓂᒃ ᖃᐅᔨᒪᑦᑎᐊᕐᓂᖏᑦ ᓇᓗᓇᓐᖏᑦᑐᖅ, 
ᐊᖏᖅᓯᒪᑦᑎᐊᖅᖢᑎᒡᓗ ᐱᔾᔪᑎᖏᓐᓂᒃ ᐊᒻᒪᓗ ᐃᑲᔪᖃᑦᑕᖅᖢᑎᒃ ᐊᐅᓚᑕᐅᓂᖓᒍᑦ.  ᐊᒥᓱᑦ ᐅᕙᓐᓄᑦ 
ᐃᑲᔪᖅᑕᐅᔭᖅᑐᖃᑦᑕᖅᓯᒪᔪᑦ ᐃᒻᒥᒧᑦ ᐊᒡᕕᐊᕈᑎᖃᕈᒪᓐᖏᒧᑦ ᐊᒻᒪᓗ ᐊᑲᐅᓐᖏᓕᐅᕈᑏᑦ 
ᐋᖅᑭᒃᑕᐅᔪᓐᓇᕐᓂᐊᕐᒪᑕ.  ᒪᓕᒐᓕᐅᖅᑎᓕᒫᑦ ᐊᑕᐅᓯᐅᓈᖅᑎᖅᖢᒋᑦ ᑲᑎᖃᑎᒋᖃᑦᑕᖅᑕᒃᑲ ᐊᕐᕌᒍ 
ᐊᑕᐅᓯᐊᖅᖢᒍ ᐊᒻᒪᓗ ᐃᓘᓐᓇᖏᑦ ᑕᖅᑲᐅᓐᖓᖅᑕᐅᔪᒃᓴᓂᒃ ᑎᑎᕋᕆᐊᓕᖕᓂᒃ ᑎᑎᕋᖃᑦᑕᖅᖢᑎᒃ 
ᑕᐃᒪᐃᑦᑕᕆᐊᖃᕐᓂᓂ ᒪᓕᒃᖢᒍ.  ᓵᑕᒃᓴᐅᔪᓐᓇᕐᓂᖓ ᓴᖅᑭᓚᐅᖅᓯᒪᔪᖅ ᐊᑕᐅᓯᖅ ᒪᓕᒐᓕᐅᖅᑎ 
ᖃᐅᔨᔭᐅᒐᒥ ᓯᖁᒥᑦᑎᓂᖓ ᐱᖁᔭᕐᔪᐊᕐᒥᒃ ᐊᒻᒪᓗ ᑲᒪᒋᔭᐅᔭᕆᐊᖃᓚᐅᖅᓯᒪᓪᓗᓂ ᒪᓕᒐᓕᐅᕐᕕᖕᒧᑦ.  
ᑕᐃᒪᐃᒃᑲᓗᐊᖅᑎᓪᓗᒍ, ᐱᕙᓪᓕᐊᔾᔪᓯᖓ ᓱᒃᑲᔫᓚᐅᖅᓯᒪᔪᖅ ᐊᒻᒪᓗ ᐊᑭᑐᓗᐊᓚᐅᖅᓯᒪᓐᖏᖢᓂ;  
ᑕᐃᒪᐃᓕᐅᖅᑕᐅᕌᓂᒃᑎᓪᓗᒍ ᓴᖅᑭᑦᑐᖅ ᑭᖑᕐᖓᒍᑦ ᐱᐅᓚᐅᖅᓯᒪᔪᖅ.  ᑖᓐᓇᑐᐊᖅ ᑕᐃᒪᐃᑦᑑᓚᐅᖅᑎᓪᓗᒍ, 
ᐱᖁᔭᕐᔪᐊᖅ ᑲᔪᓯᓂᖃᑦᑎᐊᖅᑐᖅ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᖅ ᐱᔾᔪᑕᐅᓪᓗᓂ.  
ᐊᑐᕆᐊᖃᓕᕌᖓᑦ, ᐋᖅᑭᒃᓱᖅᓯᒪᓂᖓ ᐊᑑᑎᖃᑦᑎᐊᖅᑐᖅ ᐋᖅᑭᒋᐊᕈᑕᐅᔪᓐᓇᖅᖢᓂᓗ -- ᒪᓕᒐᓕᐅᖅᑎᒧᑦ, 
ᒪᓕᒐᓕᐅᕐᕕᖕᒧᑦ ᐊᒻᒪᓗ ᑕᖅᑲᒃᑯᓄᖓ.     
  
ᑕᒪᒃᑯᐊᓕᒫᖅ ᐃᓱᒪᒋᓪᓗᒋᑦ, ᖃᐅᔨᓯᒪᓕᖅᑐᖓ ᑖᓐᓇ ᐱᖁᔭᕐᔪᐊᖅ ᐊᐅᓚᑕᐅᑦᑎᐊᖅᑐᖅ ᐊᒻᒪᓗ 
ᐱᐅᓂᖅᐹᖑᓪᓗᓂ ᐊᓯᖏᑦ ᑕᑯᓪᓗᒋᑦ.  ᖁᕕᐊᓱᑐᐃᓐᓇᕐᓂᐊᖅᑐᖓ ᒪᓕᒐᓕᐅᖅᑏᑦ 
ᐃᓱᒻᒥᐅᑎᒃᓴᖅᓯᐊᕐᓂᖅᐸᑕ ᐱᐅᓯᒃᑲᓐᓂᖁᓗᒍ, ᐊᒻᒪᓗ ᐅᖓᕙᕆᐊᖅᑎᒃᑲᓐᓂᕐᓗᒋᖅᑲᐃ ᑐᓐᖓᕕᖏᑦ 



ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ ᖁᑦᑎᖕᓂᖅᐹᖑᔪᓄᑦ ᐊᖓᔪᖅᑲᐅᑎᓄᑦ ᓂᕈᐊᖅᑕᐅᖃᑦᑕᓐᖏᑦᑐᓄᑦ, 
ᐅᕝᕙᓘᓐᓃᑦ ᐱᖁᔭᕐᔪᐊᖅ ᒫᓐᓇ ᓱᕐᕋᓐᖏᑲᐃᓐᓇᕐᓗᒍ, ᐃᓱᒪᒌᓐᓇᕐᓗᒋᑦ ᓯᕗᓂᒃᓴᑦᑎᓐᓂ 
ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖃᕐᓂᐊᕐᓂᖓ ᑕᓪᓕᒪᑦ ᐊᕐᕌᒍᑦ ᓈᒃᐸᑕ. 
 
ᓵᓐᖓᓂᖅᓴᐅᒃᑲᓐᓂᕆᐊᖃᕐᒥᔪᒍᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᑦᑎᐊᕆᐊᖃᕐᓂᕐᒧᑦ 
ᑐᓐᖓᕕᒃᓴᖏᓐᓂᒃ, ᐊᑐᖅᑕᐅᓗᑎᒡᓗ ᐊᐅᓚᑦᑎᔾᔪᑎᓕᒫᓄᑦ ᓄᓇᕗᒻᒥ.  ᐊᖓᔪᖅᑲᐅᑎᓄᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᓄᑦ ᐊᑐᖅᑐᒃᓴᓂᒃ ᒪᓕᒐᖅᑕᖃᐅᓐᖏᓗᐊᖅᑐᖅ ᓵᑕᐅᔾᔪᑎᒃᓴᖏᓐᓄᓪᓗ ᐃᒻᒥᒧᑦ 
ᒪᑭᒪᐅᑕᐅᓇᔭᖅᑐᓂᒃ - ᐊᑐᖅᑎᑕᐅᓗᑎᒃ ᒪᓕᒐᓕᐅᖅᑎᓄᑦ.  ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᑦ 
ᐃᖅᑲᓇᐃᔭᑦᑎᐊᕆᐊᖃᕐᓂᖏᓐᓄᑦ ᒪᓕᒐᑦ ᖃᐅᔨᓴᖅᑕᐅᓪᓗᑎᒃ ᐃᒪᐃᓕᖓᔪᑦ, ᐊᒻᒪᓗ "ᐅᖃᐅᓯᖃᖅᑐᑦ" 
ᑕᒻᒪᓕᖅᑐᓂᒃ ᓴᐳᒻᒥᐅᔾᔨᖅᑕᐅᓯᒪᔭᕆᐊᖃᕐᓂᖏᑦ.  ᐊᔭᐅᖅᑐᐃᔨᑦ ᒪᓕᒐᖏᑦ, ᓴᖅᑭᑕᐅᓯᒪᓕᖅᑐᑦ 
ᐊᓯᖏᓐᓄᑦ ᒐᕙᒪᖃᕐᕕᐅᔪᓄᑦ, ᐃᒻᒪᖄ ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᔪᓐᓇᓇᖅᑐᑦ.  ᑕᒪᒃᑯᐊᓕᒫᖅ 
ᐱᒋᐊᖅᑎᑕᐅᓯᒪᔪᑦ ᐃᑲᔪᕐᓂᖃᓪᓚᕆᒍᓐᓇᖅᑐᑦ ᓄᓇᕗᓕᒫᒥ ᒪᑭᒪᐅᑎᑦᑎᐊᕙᐅᓗᑎᒃ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᓐᓄᑦ.   
 
ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ ᐊᐅᓚᑦᓯᓂᐅᑉ ᐊᕐᕌᒍᖓ 
 
ᒪᓕᒐᓕᐅᖅᑎᓄᑦ ᑐᕌᖓᓪᓚᕆᒃᑐᑦ ᑐᓐᖓᕕᒋᔭᐅᓪᓚᕆᒃᑐᖅ ᑖᔅᓱᒪ ᐱᖁᔭᕐᔪᐊᑉ.  ᑕᒪᒃᑯᐊ ᒪᓕᒐᓕᐅᖅᑎᒧᑦ 
ᑐᕌᖓᓪᓚᕆᒃᑐᑦ ᓴᖅᑭᑕᐅᔭᕆᐊᖃᕐᓂᖏᑦ ᐊᖅᑯᑕᐅᓪᓗᑎᒃ ᓂᕈᐊᖅᑏᑦ ᑐᓴᐅᒪᑦᑎᐊᖅᖢᑎᒃ 
ᐃᓱᒪᓕᐅᕈᓐᓇᖅᓯᖃᑦᑕᖅᑐᑦ ᖃᓄᐃᑦᑐᓂᒃ ᑐᕌᒐᖃᕐᒪᖔᖏᑦ ᐃᓚᐃᓐᓈᕆᓐᖏᒃᑲᓗᐊᕐᒪᖔᖏᓪᓗ 
ᒪᓕᒐᓕᐅᖅᑏᑦ ᐃᓱᒪᓕᐅᕐᓂᖃᕐᓂᐊᖅᑎᓪᓗᒋᑦ. 
 
ᑎᑎᕋᖅᑎ ᐅᕙᓐᓄᑦ ᐅᖃᓚᐅᖅᑐᖅ ᒪᓕᒐᓕᐅᖅᑎᓕᒫᑦ ᐊᕐᕌᓂᓯᐅᑎᓂᒃ ᓴᖅᑭᑦᑎᓚᐅᕐᓂᕋᖅᖢᓂᒋᑦ 
ᐃᓱᓕᑦᑕᕐᕕᖓᑦᑕ ᐅᓪᓗᖓᑕ ᑐᖔᓂ, ᐊᒻᒪᓗ ᓴᖅᑭᑦᑎᓚᐅᖅᖢᑎᒃ ᓴᖅᑭᑕᐅᔭᕆᐊᖃᖅᑐᓂᒃ 
ᐊᕐᕌᒍᑕᒫᖅᓯᐅᑎᓂᒃ, ᓇᓗᓇᐃᔭᐃᓯᒪᔪᓂᒃ ᓇᑭᑦ ᐊᒻᒪᓗ ᖃᓄᖅ ᐃᓚᒌᑦ ᐱᖁᑎᓪᓚᕆᒃᑖᖅᐸᓪᓕᐊᖕᒪᖔᖏᑦ, 
ᖃᓄᐃᑦᑐᓂᒡᓗ ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ ᐱᑕᖃᕐᒪᖔᖓ ᐊᒻᒪᓗ ᓇᑭᑦ ᑮᓇᐅᔭᖅᑖᖅᐸᓪᓕᐊᖕᒪᖔᕐᒥ.  
ᑕᒪᒃᑯᐊ ᑕᖅᑲᒃᑯᓄᖓ ᐊᑐᐃᓐᓇᕈᖅᑎᑕᐅᔪᓐᓇᖅᑐᖅ ᑎᑎᕋᖅᑎ ᐊᖅᑯᑕᐅᓗᓂ, ᑕᐃᒫᑐᐃᓐᓇᕐᓗ 
ᐋᖅᑭᒃᑕᐅᓯᒪᒋᓪᓗᑎᒃ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᓈᓴᐅᑎᖏᑦ, ᓇᓗᓇᐃᔭᐃᓯᒪᖃᑦᑕᕐᒪᑕ 
ᐊᓯᔾᔨᕐᓂᐅᓚᐅᖅᑐᓂᒃ ᐊᑐᓚᐅᖅᑐᓂ ᐊᕐᕌᒍᒥ ᐊᒻᒪᓗ ᑐᓐᓂᖅᑯᓯᐊᕐᒥᑕ ᐃᑲᔫᑎᖏᑦᑕᓗ ᒪᓕᒐᖃᐅᖅᑐᑦ 
ᓇᓕᖅᑲᖏᑦ ᐊᑐᐃᓐᓇᕈᖅᑎᑕᐅᖃᑦᑕᕆᓪᓗᑎᒃ. 
 
ᑭᓇᑐᐃᓐᓇᖅ ᐱᔾᔪᑎᒃᓴᖃᑦᑎᐊᕐᓗᓂ ᒪᓕᒐᓕᐅᖅᑎᒥᒃ ᓯᖁᒥᑦᑎᓇᓱᒋᒃᐸᑦ ᐱᖁᔭᕐᔪᐊᕐᒥᒃ, ᐱᔪᒪᒍᓂ, 
ᑎᑎᖅᑲᑎᒍᑦ, ᐃᑲᔪᖅᓲᑎᖃᕐᓗᓂ ᑎᑎᕋᖅᓯᒪᔪᓂᒃ ᓱᓕᓂᕋᐃᔾᔪᑎᓂᒃ ᐸᑎᒻᒥᔾᔪᑕᐅᔪᕕᓂᕐᒥᒃ, ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᒥᒃ ᕿᒥᕐᕈᓇᖁᔨᔪᓐᓇᖅᑐᖅ ᐊᒻᒪᓗ ᑕᒪᑐᒪ ᒥᒃᓵᓄᑦ 
ᒪᓕᒐᓕᐅᕐᕕᖕᒧᑦ ᐅᓂᒃᑲᐅᑎᖃᖁᓗᓂᐅᕐ.  ᒪᓕᒐᓕᐅᖅᑎ ᐱᖁᔭᕐᔪᐊᕐᒥᒃ ᓯᖁᒥᑦᑎᓂᖓ ᓇᓗᓇᕈᓐᓃᖅᐸᑦ, 
ᖃᓄᐃᓕᒋᐊᖅᑕᐅᔪᓐᓇᖅᑐᖅ ᓱᑯᔭᐅᓗᓂ ᐊᒻᒪᓗ ᒪᒥᐊᖁᔭᐅᓗᓂ, ᐊᑭᓖᑎᑕᐅᔪᓐᓇᖅᖢᓂᓘᓐᓃᑦ ᐊᒻᒪᓗ 
ᐊᓂᑕᐅᔪᓐᓇᖅᖢᓂ ᒪᓕᒐᓕᐅᕐᕕᖕᒧᑦ ᐊᑐᓕᖁᔭᓕᐊᕆᔭᐅᔪᖅ ᒪᓕᒃᑕᐅᓗᓂ.  ᑕᐃᒪᐃᑦᑐᒥᒃ 
ᕿᒥᕐᕈᓇᒃᑐᖃᕈᓐᓇᖅᑐᖅ ᒪᓕᒐᓕᐅᕐᕕᒃ ᐅᕝᕙᓘᓐᓃᑦ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇ 
ᑐᒃᓯᕋᖅᐸᑦ.  ᓯᕗᓕᖅᑎ ᕿᒥᕐᕈᓇᖕᓂᖅᑕᖃᖁᔨᓐᓂᖅᐸᑦ, ᐱᔪᒪᒍᑎᒃ, ᕿᒥᕐᕈᓇᖕᓂᖅ 
ᐱᒋᐊᖅᑎᑕᐅᔪᓐᓇᖅᑐᖅ, ᖃᐅᔨᓇᓱᒡᓗᑎᒃ ᒥᓂᔅᑕ ᓯᖁᒥᑦᑎᓐᓂᖅᐸᑦ ᒪᓕᒃᑕᐅᔭᕆᐊᓕᖕᓂᒃ 
ᐋᖅᑭᒃᑕᐅᓯᒪᔪᓂᒃ ᓯᕗᓕᖅᑎᒧᑦ ᒥᓂᔅᑕᓄᑦ ᐊᑐᖅᑐᒃᓴᓂᒃ.  ᑕᒪᑐᒪᓂ ᐊᕐᕌᒍᒋᓚᐅᖅᑕᑦᑎᓐᓂᒃ ᑕᐃᒪᐃᑦᑐᓂᒃ 
ᕿᒥᕐᕈᓇᖁᔨᓂᕐᓂᒃ ᓴᖅᑭᑦᑐᖃᓚᐅᓐᖏᑦᑐᖅ ᐊᒻᒪᓗ ᕿᒥᕐᕈᓇᖕᓂᖅᑕᖃᓚᐅᓐᖐᓐᓇᖅᖢᓂ. 
 
ᔫᓂ 11, 2006 ᐱᓇᓱᐊᕈᓯᖓ ᐊᑐᖅᑎᓪᓗᒍ ᑕᒫᓂ ᐃᖃᓗᖕᓂ, ᐊᑐᓂ ᒪᓕᒐᓕᐅᖅᑏᑦ 
ᑲᑎᒪᖃᑎᒋᖃᑦᑕᓚᐅᖅᑕᒃᑲ ᕿᒥᕐᕈᓇᖃᑎᒋᓪᓗᒋᑦ ᐱᖁᔭᕐᔪᐊᑉ ᐊᑖᒍᑦ ᐊᖏᖅᓯᒪᔭᒥᓂᒃ 
ᒪᓕᑦᑎᐊᓚᐅᕋᓗᐊᕐᒪᖔᖏᓐᓂᒃ ᖃᐅᔨᓇᓱᒃᖢᑕ.                                                                  



 
ᑕᒪᑐᒪᓂ ᐊᕐᕌᒎᒥ ᑕᐃᒪᓐᖓᓕᒫᖅ ᒪᓕᒐᓕᐅᖅᑎᓄᑦ ᐊᑐᐃᓐᓇᐅᖃᑦᑕᖅᑐᖓ ᖃᕆᓴᐅᔭᒃᑯᑦ, ᓱᒃᑲᔪᒃᑯᑦ, 
ᐅᖄᓚᐅᑎᒃᑯᑦ ᐊᒻᒪᓗ ᑲᑎᒪᖃᑎᒋᑐᐃᓐᓇᖅᖢᒋᑦ ᐊᑲᐅᓐᖏᓕᐅᕈᑎᖏᓐᓂᒃ ᐋᖅᑭᒃᓱᐃᖃᑦᑕᖅᑐᖓ 
ᑎᑎᕋᖅᑕᐅᔪᒃᓴᓂᒡᓘᓐᓃᑦ ᐋᖅᑭᒃᓱᐃᖃᑦᑕᖅᖢᖓ.  ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ 
ᐊᐱᕆᔭᐅᔭᕌᖓᒪ ᑭᐅᖃᑦᑕᕐᒥᔪᖓ, ᑕᖅᑳᓐᖓᓪᓗ ᐊᒻᒪᓗ ᐊᓯᖏᓐᓂᑦ ᒐᕙᒪᖃᕐᕕᒋᔭᐅᔪᓂᑦ 
ᐊᐱᕆᔭᐅᔭᕌᖓᒪ ᐊᑐᐃᓐᓇᐅᖃᑦᑕᕆᓪᓗᖓ. 
 
ᒪᓕᒐᓕᐅᖅᑏᑦ ᐊᑐᓂ ᐱᖃᖅᑐᑦ ᒪᓕᒐᓕᐅᖅᑏᑦ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᕐᓂᒃ ᖃᐅᔨᒋᐊᕈᑎᓂᒃ, 
ᑖᒃᑯᐊᓗ ᐅᓪᓗᒥᒧᑦ ᐊᓐᖑᑎᓯᒪᔪᓂᒃ ᐃᓗᓪᓕᖅᓱᖅᑕᐅᖃᑦᑕᖅᖢᑎᒃ.  ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᐅᑉ ᖃᕆᓴᐅᔭᒃᑰᖅᑎᓯᒪᔭᖓᑦ, ᑐᕌᕈᑖ www.integritycom.nu.ca, 
ᐱᖁᔭᕐᔪᐊᑉ ᒥᒃᓵᓅᖓᔪᓕᒫᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓯᒪᔪᖅ ᐊᒻᒪᓗ ᑎᑎᕋᕐᕕᑦᑕ ᒥᒃᓵᓅᖓᔪᓂᒃ 
ᐃᓗᓕᖃᐅᖅᖢᑎᒃ.  ᑕᒪᒃᑯᐊ ᑕᖅᑲᐅᖓ ᐊᑐᐃᓐᓇᐅᑦᑎᐊᖅᑐᑦ ᐊᒻᒪᓗ ᒪᓕᒐᓕᐅᖅᑎᓄᑦ 
ᐊᑐᐃᓐᓇᕈᖅᑎᑕᐅᓯᒪᓪᓗᑎᒃ ᐅᖃᓕᒫᒐᕋᓛᓐᖑᖅᑎᑕᐅᓯᒪᓪᓗᑎᒃ, ᐃᓗᐃᑦᑑᑦᑎᐊᕐᓂᖅ - ᓄᓇᕗᑦ 
ᒪᓕᒐᓕᐅᕐᕕᐊᓄᑦ ᒪᓕᒐᓕᐅᖅᑏᑦ ᐊᖏᖅᓯᒪᑦᑎᐊᕐᓂᖏᑦ. 
 
ᓯᑎᐱᕆᐅᓚᐅᖅᑐᒥ ᒪᓕᒐᓕᐅᕐᕕᒃᐳᑦ ᑐᓐᖓᓱᒃᑎᑦᑎᔨᒋᔭᐅᓚᐅᖅᑐᑦ ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᓂᒃ ᑲᓇᑕᒥᐅᑕᓂᒃ, ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ 
ᐊᕐᕌᒍᑕᒫᖅᓯᐅᑎᒥᖕᓂᒃ ᑲᑐᔾᔨᖃᑎᒌᖑᓪᓗᑎᒃ, ᑕᒪᓐᓇᓗ ᐊᖅᑯᑕᐅᓪᓗᓂ ᐊᒃᓱᐊᓗᒃ ᐃᑲᔪᕐᓂᖃᖃᑦᑕᖅᑐᖅ 
ᑐᓴᐅᒪᔾᔪᑎᓂᒃ ᐊᒻᒪᓗ ᐃᓱᒪᒋᔭᐅᔪᓂᒃ ᑐᑭᓯᕚᓪᓕᕐᓇᕐᒪᑦ ᑕᐃᒪᐃᑦᑐᓕᕆᔨᐅᓪᓗᓂ.  ᑲᓇᑕᒥ 
ᑎᑎᕋᕐᕕᓕᕆᓂᕐᒧᑦ ᑲᑎᒪᔨᕐᔪᐊᖏᑦᑎᒍᑦ ᐊᒻᒪᓗ ᒐᕙᒪᒃᑯᑦ ᑐᓐᖓᕕᖏᑦ ᒪᓕᒐᖏᓐᓄᓪᓗ 
ᑲᑎᒪᔨᕐᔪᐊᖏᑦᑎᒍᑦ ᐃᑲᔪᖅᑕᐅᓪᓚᕆᖃᑦᑕᕐᒥᔪᖓ ᑲᑎᒪᖃᑕᐅᔭᕌᖓᒪ, ᑭᓯᐊᓂᓕ ᑕᐃᒪᐃᑦᑐᓄᑦ 
ᑲᑎᒪᕕᒡᔪᐊᕐᓂᕐᓄᑦ ᐅᐸᒍᓐᓇᓚᐅᓐᖏᑦᑐᖓ ᐊᕐᕌᓂ. 
 
ᓄᓇᕗᒻᒥ ᓂᕈᐊᕐᓂᓕᕆᓂᐅᑉ ᐱᖁᔭᕐᔪᐊᖓᑦᑕ ᐊᕐᕌᒍᖓ 
 
ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᐋᔩᖃᑎᒌᖃᑎᖃᕈᓐᓇᕐᓂᕐᒥᒃ ᒪᓕᖕᓂᐊᕐᓂᕐᒧᑦ ᐊᖏᕈᑎᓂᒃ 
ᓯᖁᒥᑦᑎᓂᕋᖅᑕᐅᔪᖅᑕᖃᖅᑎᓪᓗᒍ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ.  ᐸᓯᔭᒃᓴᓐᖑᖅᑎᑕᐅᓐᖏᖔᕐᓗᑎᒃ, 
ᓇᓖᕌᕐᕕᖃᖅᑎᑕᐅᓲᑦ ᒪᓕᖕᓂᐊᕐᓂᕐᒧᑦ ᐊᖏᕈᑎᓕᐅᖔᕐᓗᑎᒃ ᐃᓚᖏᓐᓂ ᐃᓗᐊᓃᖃᑕᐅᔪᓂᒃ, 
ᐃᓚᓕᐅᓪᖢᒍ ᓯᕗᓂᒃᓴᑦᑎᓐᓂ ᒪᓕᖕᓂᐊᕐᓂᕋᖅᓯᒪᓂᕐᒥᒃ.  ᑕᐃᒪᐃᑦᑐᓂᒃ ᐊᖏᕈᑎᓂᒃ 
ᐋᖅᑭᒃᓱᐃᓚᐅᓐᖏᑦᑐᒍᑦ ᑕᒪᑐᒪᓂ ᐊᕐᕌᒍᒋᓚᐅᖅᑕᑦᑎᓐᓂ.  
 
ᐅᓪᓗᒥ ᐊᑐᖅᑕᐅᔪᑦ ᒫᓐᓇ ᒪᓕᒐᑦ ᕿᒥᕐᕈᓇᒃᐸᓪᓕᐊᓕᕐᒥᔭᕗᑦ ᐊᑐᓕᖅᑎᑦᑎᔨᐅᔪᑦ 
ᖃᓄᐃᓕᐅᖃᑦᑕᕐᓂᐊᕐᒪᖔᖏᓪᓗ ᓂᕈᐊᖅᑐᓕᕆᔨᕐᔪᐊᖅ, ᐸᓖᓯᒃᑯᑦ ᐊᒻᒪᓗ ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇ, ᐅᐸᓗᖓᐃᔭᖅᐸᓪᓕᐊᓕᖅᑎᓪᓗᒋᑦ ᒪᓕᒐᓕᐅᖅᑎᓂᒃ 
ᓂᕈᐊᕐᓂᐅᒃᑲᓐᓂᓛᖅᑐᒧᑦ. 
 
ᖁᔭᓐᓇᒦᖅᑕᕗᑦ 
 
ᖁᔭᓐᓇᒦᖅᑐᖓ ᑕᐃᒪᓐᖓᓕᒫᖅ ᑐᓐᖓᓱᒃᑎᑕᐅᖃᑦᑕᕋᒪ ᐃᑲᔪᖅᑕᐅᖃᑦᑕᖅᖢᖓᓗ ᐃᓘᓐᓇᖏᓐᓄᑦ 
ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᒋᔭᐅᔪᓄᑦ, ᑎᑎᕋᖅᑎᒧᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ ᐃᖅᑲᓇᐃᔭᖅᑎᒋᔭᐅᔪᓄᑦ, 
ᒪᓕᒐᕐᓂᐊᖅᑎᖓᓐᓄᑦ, ᓂᕈᐊᖅᑐᓕᕆᔨᕐᔪᐊᕐᒧᑦ ᐊᒻᒪᓗ ᐸᓖᓯᒃᑯᓐᓄᑦ.  ᖁᔭᓐᓇᒦᕈᒪᓗᐊᖅᑕᒃᑲ 
ᐊᒃᓱᕈᖅᓯᒪᓂᖃᓚᐅᖅᑐᑦ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᐃᑦ ᓄᓇᕗᒻᒧᑦ 
ᑐᓐᖓᓱᒃᑎᑕᐅᕐᔪᐊᓚᐅᖅᓯᒪᖕᒪᑕ -- ᓯᓐᑎ ᕆᓂ ᑕᖃᓇᖅᑐᒥᒃ ᓯᕗᕐᖓᒍᑦ ᐃᖅᑲᓇᐃᔭᖅᑎᒌᓚᐅᕐᓂᖓᓄᑦ 

http://www.integritycom.nu.ca/


ᐊᒻᒪᓗ ᐃᐅᕆ ᓚᐃᕕᐅᓪ, ᐊᒻᒪᓗ ᑑᓂ ᕉᔅ, ᑕᖃᓱᐃᑦᑑᓪᓗᑎᒃ ᖁᕕᐊᓱᐃᓐᓇᖅᖢᑎᒃ ᑲᒪᒋᔭᖃᓚᐅᕐᒪᑕ 
ᑕᒪᐅᖓ ᑲᑎᒪᔭᖅᑐᖅᓯᒪᔪᓂᒃ ᑲᒥᓴᓇᓂᒃ. 
 
                                                                                                        

 
ᒪᐃ 15, 2007                          
ᕌᐳᑦ ᔅᑖᓐᐱᐅᕆ  

